
Perbahasan tentang fahaman Salafi Wahabi bukanlah sesuatu yang baru
dalam masyarakat Islam. Di negara kita, isu ini dikatakan bermula
seawal abad ke-20 iaitu ketika berlakunya gerakan Islah di Mesir dan
negara-negara sekitarnya. Kesannya, gerakan tersebut telah
mempengaruhi ulama tanah air yang belajar di luar negara terutamanya
di Arab Saudi dan Mesir yang kemudian memperjuangkannya di tempat
masing-masing. Beberapa pegangan serta pendekatan dakwah golongan
ini telah menimbulkan perasaan tidak puas hati dalam kalangan ulama
tradisional. Isu-isu kontroversi seperti permasalahan takwil, bidaah,
syirik, taksub mazhab dan sebagainya terus diperbahas tanpa
penghujungnya. Walaupun mendapat tentangan yang hebat, fahaman ini

terus berkembang dan perselisihan antara mereka telah mewarnai

senario dakwah Islam hingga hari ini.

Justeru, objektif kajian ini adalah untuk menerangkan hakikat fahaman
Salafi Wahabi yang sebenar merangkumi latar belakang, prinsip
(manhaj), serta pandangan ulama Islam tentangnya. Kajian ini juga juga
bertujuan mengukur tahap pemahaman dan persepsi golongan agama di
Negeri Terengganu terhadap fahaman ini berdasarkan beberapa item
yang merangkumi latar belakang dan pegangan Salafi Wahabi yang

akan disoal melalui borang soal selidik.

Penulisan tesis ini merangkumi dua bahagian iaitu kajian kepustakaan
dan kajian lapangan yang disusun dalam lima bab. Bab pertama
merupakan bab pendahuluan yang memuatkan proposal kajian, hasil
tinjauan literasi dan metodologi kajian. Manakala bab dua pula
membincangkan latar belakang kemunculan mazhab-mazhab (firaq)
dalam lIslam semenjak dari zaman sahabat sehinggalah kepada
kemunculan golongan Salafi Wahabi serta perkembangannya hingga ke
Malaysia dan Terengganu. Seterusnya bab tiga membahaskan isu-isu
utama yang menjadi pertelingkahan antara ulama Salafi Wahabi dan
Asyai'rah/ Syafi'iyyah  yang meliputi bahagian akidah dan ibadah
dibahaskan. Di samping itu, la juga mencadangkan pendirian wasatiyyah
(sederhana) yang patut diambil oleh umat Islam dalam menangani

permasalahan tersebut berdasarkan pandangan ulama-ulama yang

muktabar.

Manakala dalam bab empat, kajian ini memberi tumpuan terhadap tahap
pemahaman golongan agama yang secara umumnya berada pada skala
kurang faham. Dimuatkan juga dalam bab ini, persepsi mereka yang
sederhana tidak bersetuju terhadap fahaman Salafi Wahabi ini serta
perkaitan antara faktor demografi seperti tempat, jurusan dan tahap
pengajian dengan persepsi mereka terhadap fahaman ini. Pandangan
tokoh-tokoh ulama yang keseluruhannya berpendirian wasatiyyah juga
diambil melalui sesi temuramah bagi mendapatkan pandangan mereka
terhadap isu ini. Hasil kajian yang dikumpul melalui borang soal selidik
juga dianalisa di dalam bab ini. Akhirnya, kesemua hasil kajian yang
telah dibincang akan dirumus dalam bab lima. Begitu juga dengan
cadangan-cadangan yang dikemuka terhadap kajian yang akan datang

turut dimuat dalam bab ini sebagai penutup.

Debate on the Salafi Wahabi beliefs is not something new in Islamic
society. In this country, the issue emerged as early as the beginning of
the 20" century when lIslah movement sparks in Egypt and its
neighboring countries. As a result, the wave of the movement influenced
religious leaders in this country who studied abroad especially in Saudi
Arabia and Egypt who later, struggled for it in their respective home soil.
Some of the beliefs and the dakwah approach of the group ignited
dissatisfaction and uneasiness among the traditional religious leaders.
Controversial issues like takwil, bidaah, syirik and mazhab obsession and
plenty more being debated endlessly. In spite of stiff defiance, the beliefs
bloomed and the collision of both sides spiced up the Islamic dakwah

scenario up to this day.



Thus, the objective of the study is to explain the truth inside Salafi
Wahabi beliefs in terms of its background, principles (manhaj) and
Islamic scholars view towards it. This research is also meant to measure
the perception and understanding of Terengganu religious groups
towards the beliefs based on certain aspects which covers its

background and Salafi Wahabi as asked in the questionnaire.

The thesis comprises of two parts which are library research and field
work featured in five chapters. The first chapter is an introduction chapter
with study proposal and research, methodology and literature review. The
second chapter discusses on the backgrounds of the companions until
the born of the Salafi Wahabi group and its development in Malaysia and
Terengganu. The third chapter focuses on several major issues that
ignite debate between Salafi Wahabi scholars and Asyairah of akidah
(beliefs / faith) and ibadah (act of devotion). In the meantime, it also
proposes the standpoint of wasatiyyah to be taken by the Muslims to

overcome the problem based on the vicious of the reliable religious.

The fourth chapter of the research focuses on the level of understandings
on the issues among the religious group who are generally in the state of
unclear of the issue. This chapter also includes the disparity perception
towards the Salafi Wahabi beliefs as well as the aspect of demography

factors such as location, course, and level of study of this beliefs. The

overall wasat#yyah opinions of the religious figures are also collected
through interviews. All the findings are collected and analyzed in the
chapter as well. Finally, all the research findings are concluded and
summarized in the fifth chapter. Suggestions to future research are also

featured as the closure of the study.

